
Randi Jacobsen

Pedagogarnir hava nú verið 
eina viku í verkfalli, og tey 
hava alla tíðina tiltøk kring 
landið. Savnast eisini fyri at 
stuðla hvør øðrum.

Leygardagin var eitt stórt 
mótmælistiltak á Vaglin­
um í Havn við fleiri røð­
um og tónleiki. Hópur av 

pedagogum, limum í øðrum 
fakfeløgum, foreldrum og 
politikarum møttu, hóast tað 
var bítandi kalt.

Í morgin stevna limirnir í 
Pedagogfelagnum at ganga 
mótmælisgongu.

Gongan fer úr Gundadali 
oman í býin, har røður og 
tónleikur verða at hoyra.

Tiltakið fer at vara í um­

leið tveir tímar.
- Vit hava framvegis 

gott mót, sigur Maud Wang 
Hansen, forkvinna í Føroya 
Pedagogfelag.

Foreldrini skilja
Hon sigur, at felagið hevur 
møtt stórum forstáilsi frá 
foreldrum hjá børnum, sum 
nú ikki sleppa í ansing, og 

felagið hevur fingið góðum 
stuðul, eisini frá foreldrum 
at børnum, við serligum 
avbjóðingum.

– Eg skilji væl, at foreldur 
eru ørkymlað. Støðan er 
álvarslig, og vit vita væl, at 
verkfallið nervar nógv heim, 
sigur Maud Wang Hansen.

Ráðini hjá felagnum til 
foreldur er, at tey skulu 

venda sær til kommununa og 
spyrja, hvat kommunan ætlar 
at gera fyri, at stovnarnir 
kunnu lata uppaftur.

Maud Wang Hansen fær 
ikki svarað, hvat næsta stigið 
hjá felagnum verður. Nýggj 
hugskot koma altíð fram, 
tá ið pedagogarnir hittast, 
og sum sagt hittast nógvir 
pedagogar í Havn í morgin.

Savnast í Havn í morgin



Smoykin 
skuld­
settur 
maður
Randi Jacobsen

Tað gekk í hesum 
førinum ikki long 
tíð, frá tí at politiið 
fekk boð um eina 
n e yð tø ku r o y n d , 
til ein  maður 
varð handtikin og 
skuldsettur.

Hendingin fór 
fram sunnumorg­
unin beint fyri 
klokkan fýra á 
Gundadalsvegnum 
tætt við portrið inn 
til viðarlundina. 
Ein 17 ára gomul 
varð hálað inn í við­
arlundina, har ein 
maður legði hana 
niður og reiv klæð­
ini av henni.

Men av tí at hon 
róptu neyðarróp, og 
fólk kom til, leyp 
hon avstað.

Gentan dugdi 
sera væl at greiða 
frá, hvussu maðurin 
sá út, og klokkan 
hálvgum tíggju varð 
hann handtikin 
heima við hús.

Klokkan ellivu 
fyrrapartin varð 
hann í grundlógar­
hoyri. Maðurin tókt­
ist smoykin og hugdi 
nóg illa upp, meðan 
skuldsetingin varð 
lisin upp.

Verji hansara 
upplýsti, at 19 ára 
gamli maðurin 
noktaði seg sekan.

Av tí at gentan 
bara var 17 ára gom­
ul, kravdi ákærin 
hurðarnar latnar 
aftur, og tí tók dóm­
arin undir við.

Rættarfunurin 
var so mikið drúgv­
ur, at ikki fekst at 
vita, hvørjum rætt­
arfundurin endaði 
við, áðrenn blaðið 
fór til prentingar.

VERKFALL Í morgin stevna pedagogar til Havnar at ganga mótmælisgongu. 
Pedagogfelagið heitir á foreldur um at leggja trýst á kommunurnar

Randi Jacobsen

Í 2008 rak ein deyður døg­
lingur á land í Søltuvík, og 
leygardagin hendi tað aftur.

Um morgunin sóu fólk 
ein hval vera riknan á land 
á Leynasandi, og hetta fekk 
Náttúrugripasavnið boð um.

Lívfrøðingurin Bjarni 
Mikkelsen á Náttúrugripa­
savninum sigur, at hvalurin 
er ein døglingur, ein hon­
fiskur.

Hvalurin er 6,56 metrar 
langur, ein hálvvaksin hon.

Hann hevur ligið í sjonum 
deyður í umleið ein mánað, 
metir Bjarni Hansen.

Teyhava tikið undirkjaftin 
av døglinginum til savnið, 
men annars verður ikki gjørt 
meira við at kanna hann, 
eitt nú um hann er kvigin. 
Ivasamt er, í hvørjum standi 
hvalurin er í innan.

Enn er døglingurin ikki 
farin at lukta, men tað kann 
henda, um hon kemur á.

Helst verður tað Brimil, 
sum setir á og dregur hvalin 
til havs.

Døglingurin kavrotin
Náttúrugripasavnið hevur tikið undirkjaftin av døglinginum, 
sum leygarmorgunin rak á land á Leynasandi

Døglingurin var kavrotin, tá ið hann rak inn á Leynasand
Mynd. Jens Kristian Vang


